
Shri Ramanuja Varnana Shlokah

శ్రీరామానుజవర్ణనాశ్లోకాః  

శ్రీవేఙ్కటాధ్వరిగురుభిరనుగృహీతాః
॥ శ్రీః  ॥

॥ శ్రీమతే  రామానుజాయ నమః ॥
॥ శ్రీమతే  వేఙ్కటాధ్వరిణే నమః ॥

ఏషా భూతపురీ నిరీక్షితచరీ దోషాపహన్త్రీ మయా
శ్రీమానత్ర  గుణాబ్ధిరావిరభవత్  రామానుజార్యో మునిః ।

త్రయ్యన్తామృతసిన్ధుమన్థనభవద్ధయ్యఙ్గవీనాత్మకం    
విజ్ఞానం  యదుపజ్ఞమేవ  విదుషామద్యాపి విద్యోతతే ॥ ౧॥

కామాదివైరిగణభీమానవద్యనిజనామాభిలాషగరిమా
వైమానికార్యసమభూమా  మతౌ వచనసీమాతిలఙ్ఘిమహిమా  ।

శ్రీమాననూనకలసోమాననో  విమలధామావమానితరవిః
క్షేమాణి జృమ్భయతుభూమావముత్ర స చ రామానుజో యతిపతిః ॥౨॥

స జయతి రామానుజయతిః
అజయతి పరవాదినం యదీయోక్తిః ।

సఞ్జయతి  బోధమనఘం
రఞ్జయతి  బుధాన్ వ్యథాం చ భఞ్జయతి  ॥ ౩॥

తే మీమాంసాశాస్త్ర -
ప్రమథనపరికలితబుధజనానన్దాః   ।

లక్ష్మణమునేః ప్రబన్ధాః 
లక్ష్మణపూర్వజశరా ఇవ జయన్తి ॥ ౪॥

రామానుజాయ గురవే నరవేషభాజే
శేషాయధూతకలయే కలయే ప్రణామాన్  ।

యోమాదృశానపి కృశాన్ పరిపాతుకామః
భూమావవాతరదుదఞ్చితబోధభూమా ॥ ౫॥

1



శ్రీరామానుజవర్ణనాశ్లోకాః  

రామానుజౌయామునతీర్థసేవా -

పరావుదీతౌ నరకం నిరోద్ధుమ్  ।
తయోః పురాణః ప్రణినాయ  గీతాం

తస్యా నవీయస్తు తతాన టీకామ్ ॥౬॥
యామునతీర్థాశ్రమిణౌ 

రామానుజమునిర్ముకున్దశ్చ  ।
ఆద్యం త్రివేణుధరమధికం

అన్యదన్తాద్యమేకవేణుధరమ్ ॥ ౭॥
నిత్యం హేయగుణావధూననపరాః నైర్గుణ్యవాదాః   శ్రుతౌ

ముఖ్యార్థాః  సగుణోక్తయః శుభగుణప్రఖ్యాపనాత్  బ్రహ్మణః  ।
అద్వైతశ్రుతయో   విశిష్టవిషయాః  నిష్కృష్టరూపాశ్రయా 

భేదోక్తిః తదిహాఖిలశ్రుతిహితం  రామానుజీయం మతమ్ ॥౮॥
జయతు జగతి లక్ష్మణార్యపక్షః

జయతు వచః శ్రుతిమౌలిదేశికానామ్  ।
జయతు నిగమవర్త్మనిస్సపత్నం

జయతు చిరాయ చమూర్తిరఞ్జనాద్రౌ  ॥౯॥
(విశ్వగుణాదర్శచమ్పూతః)

ఇతి శ్రీవేఙ్కటాధ్వరిగురుభిరనుగృహీతాః  శ్రీరామానుజవర్ణనాశ్లోకాః    ।
॥ శ్రీమతే  వేఙ్కటాధ్వరిణే నమః ॥

